Приложение 14
Конспект урока

(Использование ИКТ в образовательном процессе)
Коми литература. 10 класс

Тема: И.Г.Тороповлöн «Но-о, биа бордаяс!» повесьтын вöв образъяс.

Урок конспект
Коми литература, 10-öд класса велöдчысьяслы.

Оборудование: мультимедиа проектор, презентацияяс, карточкаяс шусьöгъясöн, торъя литсъяс вылын таблица вöв образъяс серти,.
Тема: И.Г.Тороповлöн «Но-о, биа бордаяс!» повесьтын вöв образъяс.

Водзвыв удж: велöдчысьяс асшöра тöдмасьöмаöсь повесьтнас. Челядь асшöра юксисны торъя чукöръяс вылö, быд чукöр вöчис неыджыд туялана удж да дасьтöмны презентацияяс («И.Г.Тороповлöн олан туй да творчество», «Коми мифологияын вöв образ», «Вöв образ скульптураын», «Вöв образ коми архитектураын»).

Урок дасьтiгöн мыджсьöма проектнöй методика да ИКТ технология вылö, вöдитчöма презентация, юöртöм, беседа, нöдкыв тöдмалöм, вуджöдöм приёмъясöн.
Уроклöн мог: восьтыны тöдчанлунсö вöв образлысь И.Г.Тороповлöн «Но-о, биа бордаяс!» повесьтын.

Могсö олöмö пöртöма некымын тшупöдын:

1. Тöдмöдны велöдчысьясöс гижысьлöн олан туй да творчествоöн,

2. Восьтыны вöвлысь тöдчанлунсö морт олöмын,

3. Сöвмöдны юöръяс да презентация дасьтöм,

4. Сöвмöдны гижöд донъялан кужанлунъяс,

5. Сöвмöдны муслун коми кыв да культура дорö.

Урок сикас серти – комбинированнöй: велöдчысьяс тöдмалöны выльтор+джудждöдöны ас тöдöмлунъяс.

Уроклöн мунанног:

1. Оргмомент.

2. И.Г.Тороповлöн олан туй да творчествоöн тöдмöдöм.

3. Вöв образ морт олöмын:

А) «Вöв» кывлöн история,

Б) вöв образ шусьöгъясын,

В) вöв образ мифологияын да символикаын,

Г) вöв образ скульптураын,

Д) Слöбöда грездын гортса пемöсъяс.

4. «Но-о, биа бордаяс!» повесьт текст серти удж.
5. Кывкöрталöм.

6. Гортса удж сетöм.

7. Донъялöм.

8. Рефлексия.

	Уроклöн тшупöд
	Велöдысьлöн удж
	Велöдчысьяслöн удж

	1. Оргмомент 
	Видза оланныд, пуксьöй. Тi асшöра лыддиныд «Но-о, биа бордаяс!» повесьт. И талун ми  тiянкöд нуöдам сёрнинымöс тайö гижöд серти.
	Велöдчысьяс чолöмасьöны велöдысьыскöд, пуксьöны, кывзöны.

	2. И.Г.Тороповлöн олан туй да творчествоöн тöдмасьöм
	А кодi лöсьöдiс тайö повесьт?

Правильнö, Иван Григорьевич Торопов. И öнi ми сетам кыв биограф-экспертъяслы, кодъяс тöдмöданы миянöс гижысьлöн олан туй да творчествоöн.
	Вочавидзöны (Иван Григорьевич Торопов)

Велöдчысьяслöн чукöр тöдмöдöны И.Г.Тороповлöн биографияöн, петкöдлöны презентация.

	3.Вöв образ морт олöмын
Нöдкыв. Темаö пырöдчöм
	Аттьö докладчикъяслы.
А öнi вöзъя тiянлы тöдмавны нöдкыв: Абу кузнеч, абу столяр, абу плотник, а вöлöсьтын первой уджалысь.

Кодi тайö?

Тайö вöв. И буретш урок вылын ми видлалам «Но-о, биа бордаяс!» повесьтын вöв образъяс.

Восьтöй ас террадьяс да пасйö талунъя числö да теманымöс.

А кутшöм теманым, напомнитö, мый гижам тетрадьö?

Гижö дöска вылö:

«И.Г.Тороповлöн «Но-о, биа бордаяс!»повесьтын вöв образъяс»
	Кывзöны, маöвпалöны, вочавидзöны (вöв)

Восьтöны тетрадьяс, пасйöны числö.

Вочавидзöны: «И.Г.Тороповлöн «Но-о, биа бордаяс!»повесьтын вöв образъяс». Темасö гижöны тетрадяныс.

	А) «Вöв» кывлöн история
	Мый тi тöданныд «вöв» кыв история йылысь?
К-з. – вöв
Удмурт – вал,

Мари – вылы,

Мордва – ведраж,

Эст – vedis,

Саам - vāᵭek,

Хант – weli.

Мыйöн öткодьöсь тайö кывъяс?

Мый йылысь висьталö тайö öткодьлуныс?
	Тöдöны кö, вочавидзöны
Видзöдöны слайд вылö

Вочавидзöны (матынöсь вежöртас серти, öтмоза юргöны).

Вочавидзöны (тайö кывъяс лоöны рöдвуж фин-угор кывъясöн, коркö налöн вöлi öтув кыв).

	Б) Вöв образ шусьöгъясын
	Сiдзкö, вöв важысянь отсалö мортлы вöчны гортгöгöрса уджсö, важысянь морт да вöв костын гартчис топыд йитöд.
И весигтö шусьöгъясын тшöкыда позьö аддзыны тайö пемöслысь образ.

Корсьöд да вайöдöй слайд вылын сетöм шусьöгъяслы роч варианъяс, а отсöг вылö сета тiянлы карточкаяс. Уджсö вöчöй тетратьясö гижöмöн.
- Пöрысь мортыд сувтöм вöв кодь.

- Зiль вöвлы – зöр, дыш вöвлы – ньöр.

- Дыш вöвлы сийöсыс век доймö.

- Гортыд тай век горт, весиг вöлыд тöдö и мöскыд тöдö.

- Вöвтö колö чой йывсяньыс кутны, а не горулад воöм мысьт.

Отсöг вылö шусьöгъяс: старый конь борозды не испортит, да и не вспашет; труд человека кормит, а лень портит;

Лежебоке и солнце не в пору всходит; с родной сторонки и собака мила; кто сам себя стережет, того и бог бережёт.

А öнi вайö видзöдламö, мый тiян артмис.

Мый казялiнныд коми шусьсöгъясысь?
	Видзöдöны, лыддьöны, корсьöны аналогияяс, нуöдöны параллельяс. Шусьöгъяс параöн-параöн гижöны тетрадьясö.

Сьöрсьöн-бöрсьöн лыддьöны ас шусьöга параяс. Видлалöны-донъялöны уджсö.

Вочавидзöны (коми шусьöгъясын паныдасьö вöв образ, а роч шусьöгъясысь сöмын öтиын).

	В) Вöв образ мифологияын да символикаын
	Коми мифологияын вöвлöн образ сiдз жö паныдасьлö. И та йылысь миянлы висьталас мифология да символика серти туялысь … (велöдчысьлöн ним)
	Велöдчысьяс кывзöны
Мифология да символика туялысь челядь вöчöны ас кывкöртöдъяс. Петкöдлöны презентация.

Сеталöны юöр кывзöм бöрын юалöмъяс докладчиклы

	Г) Вöв образ скульптураын
	Ыджыд аттьö юöртöмысь.

Вöвъяс ышöдiсны ыджыд удж вылö и тöдчана художникъясöс и скульпторъясöс. Сiдз ыджыд каръясын уличтi гуляйтiгöн ми вермам нимкодясьны уна мича вöв статуяöн. И öткымын скульптура миянлы петкöдасны …. (велöдчысьяслöн нимъяс)
	Велöдчысьяслöн торъя чукöр  петкöдлöны «Вöв образ скульптураын» презентация. Сеталöны юöр кывзöм бöрын юалöмъяс докладчиклы

	Д) Слöбöда грездын гортса пемöсъяс йылысь
	Аттьö, зэв интереснöй юöртöм артмис тiян.

А миян Слöбöдаын кутшöм гортса пемöсъясöс видзöны?

Сiдзкö гортса пемöсъяс пöвстын эмöсь и вöвъяс. Ставнас жö Глотовоын да матыс сикт-грездъясын видзöны 42 лов вöв.

А кöнi ми нöшта вермам паыдавны вöвлысь образ быдлунъя олöмын.

Коми йöзлöн быдлунъя олöмын вöв образ паныдасьлiс öклупеньясын, печканъяс вылын, подковаяслöн тöдчанлунын. Паськыдджыка та йылысь юöртасны … (велöдчысьяслöн нимъяс)
	Вочавидзöны (кань, пон, кöза, мöс, вöв, порсь)

Висьталöны ас вочакывъяс (статуэткаяс, ёлочнöй игрушкаяс, паськöм вылын серпас, машина маркаяслöн логотипъяс и с.в.)

Велöдчысьяс юксьöны ас кывкöртöдъясöн öклупень, печкан да подков йылысь.
Презентация 

	4. И.Г.Тороповлöн «Но-о, биа бордаяс!» повесьт серти удж
	Сiдзкö вöв образ культураын йитчö уджачлуныскöд и шудыскöд.
Вайисны-ö шуд повесьтса геройяслы вöвъяс? Ас видзöдлас подулалöй.

Кутшöм нима вöвъяс веськалiсны Федя бригадаö?

Тi гортын текс лыддигöн вöчинныд закладкаяс вöвъяслöн образъяс серти.

Аддзöй текстысь да лыддьöй юкöн, кöнi сёрниыс мунö Геркулес йылысь.

Молодечьяс. Тi аддзанныд, мый тiян быдöнлöн эм торъя лист бок, кöнi серпасалöма таблица. Энö вунöдöй сiйöс тыртны, онö кö удитö, индалöй лист бок номеръяс.

Мöд вöв, кодi индöма тiян таблицаын, Махно нима. Мый тi тöданныд сы йылысь.
А водзö код йылысь кутам сёрнитны?

Ну инöсь асьныд шуиныд, сiдзкö Монгодка йылысь и лыддьöй юкöнсö.
Онö вунöдö тасйыны таблицаясö даннöйяс? Молодечьяс.

Став вöвъяс локтiсны Федякöд Коми муö? Мыйла?

Тыдалö, мый бурас тöданныд текст. А мый верманныд висьтавны Дон Жуан йылысь.
А нöшта вöлiсны вöвъяс?

Иван Торопов чаньлы сетö портретнöй характеристика?

Энö вунöдöй таблицаяс йылысь, тыртöй найöс лыддигкостi.

Челядьö, а мыйла тi ног, Иван Григорьевич пыртö повесьтö вöвъяслысь портретъяс?

Молодечьяс. Мый йитö тайö вöвъяссö öта-мöд костын?

Ме тiянкöд сöглас. А вöлi кö тiян позянлун босьтны ас дорö тайö вöвъяс пöвстысь öтиöс, кодöс эськö бöрйиныд? Мыйла?

Вöвъяс, кыдзи тi нин асьныд шуиныд, матын йöз дорö. Кутшöм вöлыскöд позьö орччöдны Федя Мелехинöс? Мыйла?

Мыйла Федя ас вöвъяссö нимтö Биа бордаясöн?

Ми тiянкöд сёрнитiм повесьтын вöвъяслöн портретъяс йылысь.

 Гижöдын автор пасйö: «И дивö босьтiс менö – быд пемöс йöз моз жö, аслыснога не сöмын туша-мыгöр сертиыс, но и этшыс серти». Мый кöсйис висьтавны И.Г.Торопов тайö кывъясöн?
	Вочавидзöны юалöм вылö, ас видзöдлас подулалöмöн.

Вочавидзöны (Геркулес, Махно, Монголка, Дон Жуан, Биа Борда)

Велöдчысьяс корсьöны да лыддьöны, сэк костi удитöдчöны тыртны таблица: «Со, шуам, Геркулес нима вöв. Первойсö ми весиг полiм сы вылö видзöдлыны, непöштö матыстчыны!.. Ок, ыджыд! Паровоз быттьö, сöмын абу сьöд, а ме эськö шуи, ягсер рöма. Морöсыс – ыджыд пач кодь, крут да паськыд, кокъясыс – коз пу дiн кодь кызöсь, йöгöсьöсь, öти-мöдлаын быттьö сир ёкмыльяс сярвидзöны. А нöшта на ёна шензьöдiс зад вылыс – гöгрöс, шыльыд, жöлöба, бöртинас ми Лёнькакöд кисьтлiм тайö жöлöбас быдса рач ва, и этша и визувтiс бокö, ставыс öшйис.

Но и вöв! Быдмылас жö татшöмыс! Гашкö, збыльысь ачыс Геркулесыс тышкасьлiс та вылын? Вöвлöма тай сэтшöм герой важ йöзлöн… а сэсся и сетiс ассьыс нимсö?» 149 л.б.
Аддзöны текстысь, тыртöны таблица да лыддьöны юкöн: «Ог тöд, кодi сiйöс тадзисö нимтылöма. Махноыд öд анархист вöлöма… но бöртиджыкнас миянлы лои гöгöрвоана, мыйла сетöмаöсь сылы татшöм нимсö.

Махно вöлi Геркулес кодь жö ыджыд, но сöмын векньыдджык сы серти, абу сэтшöм гырысь мускулъяса. И рöмыс мöд кодь – пеган, гöрда-еджыда. Сiйö эз жö тöдмöдчы миянкöд, рам жö вöлi, зэв любöпырысь мурчкис-сёйис миян киысь зöр, кодöс ми мыччим сылы зöбняын. И кыдзкö зэв мудера видзöдö миян вылö. Гашкö, думайтö: мыйся пö йöз тайö? Кыдзи тайöяскöд колö овны.» 150 л.б.

Вочавидзöны (Монголка, следующöй вöв, кодi мунö таблицаын)

Аддзöны текстысь, тыртöны таблица да лыддьöны юкöн: «Сiйö тöдчымöн ичöтджык водзын индöмъясысь серти, но тушаа жö, кузь гырка. И кузь да сук гöна. Быттьö тулан куö пасьтасьöма. Рöмыс весиг сэтшöм, помнита на, коркö батьö не öти тулан кыйлiс… Ок и чож вöв, и кывзысьысь, и мелi… бöртинас уна и бур вöчлiс миянлы.» 150 л.б.

Вочавидзöны (воисны эз ставныс, Дон Жуан нима вöвсö виисны бандитъяс перестрелкаын).

Лыддьöны юкöн да тыртöны таблица: «Дон Жуан нима рысак. Джуджыд, гум кодь вöсни да стройнöй, вылын юра… ачыс сöстöм яла нитш рöма, а кузь кокъясыс еджыд тшайподаöсь. Ок и тшап вöв! Сы вылын эськö военнöй парадъяс примитны, а ми со кер кыскавны кöсъям нуны…

Дон Жуанлöн морöсас вöлi кузькодь вурысаöсь ворга, буракö, пуля либö осколок гöрыштöма. Гашкö, таысь скöрмис йöз вылö! Кывтöм пемöсыд висьтавнытö оз вермы. А вермис кö, код тöдас, мыйта вöлi эськö сылöн норасянторйыс.» 150-151 л.б.
Вочакыв: да, вöлi нöшта чань, кодöс нимтiсны Биа Борда.

Да, сетö. Лыддьöны, тыртöдын таблица: «А öд зэв мусаник сiдзсö ачыс. Гöныс баляпилöн кодь на чикыльöсь, сук да небыд, Диналöн юрси рöма, сöмын неуна гöрдджык. Юрыс век чатöра, кымöсас еджыд кодзув дöввидзö. Гашкö, кутшöмкö усьысь кодзув ляскысис чужигас…» 151 л.б.

Мöвпалöны, вочавидзöны (медым петкöдлыны, мый найö тшöтш лоöны геройясöн, а раз геройяс, сiдзкö налöн йöзлöн моз эм характер; кыдз му вылын абу ни öти öткодь морт, сiдз и пемöсъяс торъялöны öта-мöдысь; Иван Торопов вöвъяс образ пыр нуöдö орччöдöм йöз да пемöсъяс костын и с.в.).

Вочакыв (вöлiсны фронт вылын, öнi найöс нуöдöны колхозö мирнöй олöм ладмöдöм могысь, ставныс веськалiсны Федя бригадаö и с.в.)

Велöдчысьяс юксьöны ас мöвпъясöн, висьталöны налы сьöлöм вылö медся воана вöв йылысь.

Вочакывъяс 

Вочакыв (война пыр мунöм вöвъяс да та вöсна; öдйö воöдчины чужан гортöдзыс да, вöвъяскöд йитчöны торъя эскöмъяс да лача бур вылö и с.в.)

Видзöдöны, кывзöны, мöвпалöны да вочавидзöны



	5. Кывкöрталöм 
	Сiдзкö кутшöм ми тiянкöд вермам вöчны кывкöртöд талунъя урок серти? «Но-о, биа бордаяс!» повесьтын вöвъяс тöдчанлуныс мыйын?

	Вочавидзöны: Повесьтын вöвъяс – тайö сэтшöм жö геройяс, кыдзи и йöз, найö сiдз жö сетлiсны ас вын да лов победа матыстöмлы. Быдöнлöн на пöвстын эм ас ним, ас сям. Найö, кыдзи и йöз, кöсйöны овны мирын и ладын.

	6. Гортса удж
	Молодечьяс. Ставныд талун бура уджалiныд, но миян теманым оз ло дзикöдз помалöма, огö кö ми тiянкöд вöчö öти удж, кодöс ме тiяндлы вöзъяс вöчны гортын.

Лöсьöдöй серпас сьöлöм вылö воöм вöвлы. Мöд урок вылын видзöдлам вöвъяса галереянымöс. И нöшта эз ставöн удитны тыртны таблицаяс, пасйылiсны сöмын лист бокъяс, та вöсна мöд удж - помавны таблица.
	Кывзöны, пасйöны гортса удж дневникъясö.

	7. Донъялöм 
	Кыдзи ме нин шуи, ставöн талун уджалiныд зiля, дасьтiныд презентацияяс, юöръяс, став вöлыслысь серпасалöм аддзиныд текстысь. Лыддиныд, тöдчö, повесьт внимательнöя….
	

	8. Рефлексия 
	Мый выльтор тöдмалiннныд талунъя урок вылын?
	Вочавидзöны: талунъя урок вылын ме тöдмалi…

	
	Аттьö ставныдлы, абуöсь кö ме дорö юалöмъяс, верманныд мунны. Аддзысьлытöдз.
	








